
Dragi citatelji,
sa zadovoljstvom vam predstavljamo Zbornik radova s Medunarodnog nauc-
nog skupa “Bosna i njeni susjedi u srednjem vijeku”, odrzanog 10. i 11. maja
2018. godine u organizaciji Instituta za historiju Univerziteta u Sarajevu. Po-
sebna nam je cast $to ovaj zbornik objavljujemo u godini u kojoj Institut obilje-
zava $ezdesetu godi$njicu postojanja. Uposlenici Instituta koji se nau¢no bave
istrazivanjem historije Bosne u srednjem vijeku nastojali su organizacijom
skupa, a zatim i objavom njegovih rezultata, obiljeziti ovaj znacajni jubilej ma-
ticne kuce. Razmisljajuci o temi skupa, odabrali smo ideju koja ¢e omoguditi
okupljanje veceg broja historicara i istrazivaca drugih srodnih nau¢nih disci-
plina iz regije, $to je rezultiralo naslovljenom temom.

Institut za historiju do sada je organizovao niz nau¢nih konferencija s me-
dunarodnim uces¢em s ciljem promoviranja recentnijih istrazivanja o bosan-
skoj povijesti, ali i umrezavanja istrazivaca iz Bosne i Hercegovine i regiona.
Medutim, vrlo malo skupova bilo je posveceno srednjovjekovnoj historiji, §to
je u skladu s trendom u nasoj historiografiji gdje se prednost daje temama
iz novije i savremene historije. Posljednji medunarodni nauc¢ni skup posve-
¢en temi iz srednjovjekovnog perioda organiziran je ve¢ davne 2003. godi-
ne."! Nakon toga, 2013. godine odrzan je jedan okrugli sto o padu Bosanskog
Kraljevstva pod osmansku vlast.> Medunarodnim nau¢nim skupom “Bosna i
njeni susjedi u srednjem vijeku” nastojali smo afirmirati izu¢avanje historije
srednjovjekovne Bosne okupljanjem veceg broja istrazivaca iz regiona na jed-
nom mjestu s ciljem razmjene ideja, iskustava i nau¢nih saznanja. Na skupu

' U saradnji s Hrvatskim institutom za povijest iz Zagreba organizovana su dva medunarodna sku-
pa. Kolokvij o temi “Bilinopoljska abjuracija 1203” odrzan je u Sarajevu krajem aprila 2003, a u
oktobru iste godine u Zagrebu je odrzan skup pod naslovom “Fenomen ‘krstjani’ u srednjovje-
kovnoj Bosni i Humu”. Fenomen “krstjani” u srednjovjekovnoj Bosni i Humu, Zbornik radova, ur.
Franjo Sanjek, Institut za istoriju — Hrvatski institut za povijest, Sarajevo — Zagreb, 2005, 9.

2U maju 2013. godine, a povodom obiljezavanja 550 godina od propasti srednjovjekovnog
Bosanskog Kraljevsta, Institut za historiju organizovao je Okrugli sto pod nazivom “550 godina od
osmanskog osvajanja srednjovjekovne Bosanske kraljevine’, na kojem su ucestvovali istrazivaci iz
Bosne i Hercegovine. Osmansko osvajanje Bosanske kraljevine, Zbornik radova, ur. Sedad Beslija,
Institut za istoriju, Sarajevo, 2014, 7.

su, pored bosanskohercegovackih, ucestvovali istrazivaci iz Hrvatske, Srbije,
Madarske i Poljske, a predstavljena su 24 referata koja tretiraju problematiku
odnosa Bosne i drugih zemalja u srednjem vijeku. Uce$¢e naucnika iz vise ze-
malja pokazalo se kao pogodan poligon za suceljavanje razlicitih historiograf-
skih gkola, predstavljena je $irina u metodoloskim pristupima te su ponudeni
razlic¢iti uglovi promatranja naslovljene problematike, $to je vidljivo iz objav-
ljenih radova. Predstavljeni odgovori u ovom zborniku su razliciti i odrazavaju
stavove pojedinih autora, a ne nuzno i urednika.

U srednjovjekovnoj Bosni vremenom su se formirali i egzistirali uobicajeni,
ali i vrlo specifi¢ni politicki, privredni, drustveni i vjerski obrasci koji su se na
izvjestan nacin reflektirali u interakciji sa njenim susjedima. Zbog svog geo-
grafskog polozaja srednjovjekovna Bosna nije samo u politickom smislu bila
na rubovima Isto¢nog i Zapadnog svijeta, nego se paradigma rubnog podrucja
u bosanskom primjeru manifestirala kroz vise segmenata. Najfrekventniji za-
biljezeni kontakti dovode je u izravnu vezu s prostorom koji danas pokrivaju
savremene drzave Hrvatska, Srbija, Crna Gora i Madarska, kao i sa nesto uda-
ljenijom Poljskom, te na koncu i sa Papskom kurijom. Upravo u ovom geograf-
skom okviru krecu se i nau¢ni pristupi koji ¢ine integralni dio ovog zbornika
kojim se jasnije definira niz postavljenih problema.

Zbornik sadrzi cetrnaest radova ¢iji su autori uglavnom afirmirani nau¢nici
iz oblasti kojom se bave, a dijelom su tu i oni mladi, ¢ija atirmacija tek slijedi.
Hronoloski gledano, radovi obuhvataju vrijeme razvijenog i kasnog srednjeg
vijeka - perioda kada je Bosna uglavnom u politickom i privrednom usponu,
te kada su ostvarene najfrekventnije veze s njenim susjedstvom. Prezentirani
naucni prilozi vi$e ili manje nude ocjenu dosadasnjih pristupa, a uvjerenja smo
da ¢e ovaj zbornik otvoriti mogucnosti i ponuditi ideje za nove perspektive u
istrazivanju. U tom smislu predstavlja i svojevrsni medas u historiografiji o
ovoj temi.

* % %

Zelimo se zahvaliti svima koji su pomogli odrzavanje skupa i objavljivanje
ovog zbornika. Prije svega, zahvaljujemo se mati¢noj ku¢i koja je od samih
pocetaka pokazala razumijevanje za nasu ideju. Veci dio kolektiva na razlicite
nacine pomogao je u odrzavanju skupa, te im se ovim putem iskreno zahva-
ljujemo, kao i tadasnjoj upravi Instituta na celu sa dr. Senijom Milisi¢. Kao

urednici ovog zbornika posebno smo zahvalni kolegama koji su na vrijeme
dostavili svoje radove i ispostovali sve nase zahtjeve u tehnickom oblikova-
nju teksta, te kolegama recenzentima iz Bosne i Hercegovine, Hrvatske, Srbije,
Madarske i Poljske za korektno uraden posao. Rijeci zahvale dugujemo kolegi
Dzenanu Dautovi¢u na svesrdnoj pomocdi, zatim kolegicama Mireli Omero-
vi¢, koja je radila lekture tekstova na bosanskom, srpskom i hrvatskom jeziku,
Aneli Dedi¢ na lekturama tekstova na engleskom jeziku, te Amri Meki¢, koja

se potrudila da na$ zbornik poprimi kreativan i funkcionalan dizajn.

Za finansijsku pomo¢ u organizaciji skupa i objavljivanju Zbornika radova
zahvaljujemo Ministarstvu za obrazovanje, nauku i mlade Kantona Sarajevo,
Federalnom ministarstvu obrazovanja i nauke na celu s ministricom prof. dr.
Elvirom Dilberovi¢, Fondaciji za izdavastvo Federacije Bosne i Hercegovine, te
gospodinu Bakiru Izetbegovicu, koji je u svojstvu predsjedavajuceg Predsjed-
nistva Bosne i Hercegovine bio pokrovitelj skupa.

Urednistvo

Sarajevo, decembar 2019.

U srednjovjekovnoj Bosni vremenom su se formirali i egzistirali
uobicajeni, ali i vrlo specifi¢ni politicki, privredni, drustveni i
vjerski obrasci koji su se na izvjestan nacin reflektirali u interakciji
sa njenim susjedima. Zbog svog geografskog poloZaja
srednjovjekovna Bosna nije samo u politickom smislu bila na
rubovima Isto¢nog i Zapadnog svijeta, nego se paradigma rubnog
podrudja u bosanskom primjeru manifestirala kroz vise segmenata.
Najfrekventniji zabiljeZeni kontakti dovode je u izravnu vezu s
prostorom koji danas pokrivaju savremene drZave Hrvatska, Srbija,
Crna Gora i Madarska, kao i sa nesto udaljenijom Poljskom, te na
koncu i sa Papskom kurijom. Upravo u ovom geografskom okviru
krecu se i naucni pristupi koji ¢ine integralni dio ovog zbornika
kojim se jasnije definira niz postavljenih problema.

Zbornik radova ,,Bosna i njeni susjedi u srednjem vijeku: pristupi i
perspektive” zamisljen je kao prilika da se na jednom mjestu iznesu
rezultati dosadasnjih historiografskih istrazivanja, ponude novi
istrazivacki rezultati i inovativne spoznajne o odnosima Bosne i
njenih susjeda u srednjem vijeku.

